
Broj: SuPK-00-877/25-I 
Brčko, 10.07.2025. godine 

 
 

Z A P I S N I K 
sa 126. vanredne sjednice Pravosudne komisije Brčko distrikta BiH 

održane 10.07.2025. godine u 08,30 sati sa slijedećim  
 

 
D n e v n i m   r e d o m 

 
1. Donošenje Rješenja o preuzimanje arhive notara Ljiljane Dragičević 

(izvjestilac: Rade Mitrović) 
2. Donošenje odluke o imenovanju advokata u Kancelariji za pravnu pomoć Brčko distrikta 

BiH, na određeno vrijeme 
(izvjestilac: Rade Mitrović) 

3. Donošenje odluke o imenovanju sudskog policajca u Sudskoj policiji Brčko distrikta 
BiH, na neodređeno vrijeme 
(izvjestilac: Rade Mitrović) 

4. Zaključivanje ugovora o obavljanju volonterskog rada u Osnovnom sudu Brčko distrikta 
BiH 
(izvjestilac: Rade Mitrović) 

5. Donošenje odluke o imenovanju Komisija za zapošljavanje po raspisanom javnom 
konkursu broj: SuPK-01-833/25-I od 25.06.2025. godine 
(izvjestilac: Rade Mitrović) 

6. Donošenje rješenja o prestanku radnog odnosa Milici Niketić, referentu-operateru-
asistentu u Osnovnom sudu Brčko distrikta BiH 
(izvjestilac: Rade Mitrović) 

7. Molba za produženje roka za izradu Prijedloga Zakona o izmjenama o dopunama Zakona 
o parničnom postupku Brčko distrikta BiH 
(izvjestilac: Rade Mitrović) 

8. Molba za produženje roka za izradu Prijedloga Zakona o polaganju pravosudnog ispita u 
Brčko distrikta BiH 
(izvjestilac: Rade Mitrović) 

9. Razno 

PRISUTNI SU: 
 
1. SAFET PIZOVIĆ, predsjednik Komisije, 
2. DAMJAN KAURINOVIĆ, predsjednik Apelacionog suda Brčko distrikta BiH,  
3  RADMILO IVANOVIĆ, v.d. glavnog tužioca Tužilaštva Brčko distrikta BiH,  
4. DEJAN ĐUROVIĆ, pravobranilac Pravobranilaštva Brčko distrikta BiH, 
5. MILIVOJE VASIĆ, član Komisije iz reda građana,  
6. MEHMED BEĆIĆ, član Komisije iz reda građana, putem telefona, 
7. IVAN LOVRIĆ, član Komisije iz reda građana. 
 
 
Sjednica je počela u 08,31 sati. 
 
Predsjednik Komisije konstatuje se da sjednici prisustvuju 7 članova te da su opravdano odsutni 
članovi Komisije, Mirsad Ćeman, predsjednik Ustavnog suda BiH i Dragan Tomaš, predsjednik 
Osnovnog suda Brčko distrikta BiH. Član Komisije iz reda građana, Mehmed Bećić, učestvuje 
putem telefonske veze. Sjednici prisustvuje i sekretar Komisije, Rade Mitrović. 
 
 
Predsjednik Komisije otvara 126. vanrednu sjednicu Pravosudne komisije s predloženim 
dnevnim redom.  

 

Konstatuje se da je Komisija jednoglasno i bez primjedbi usvojila predloženi dnevni red. 

 

Prelazi se na prvu tačku dnevnog reda. 
 
 
 

1. Donošenje Rješenja o preuzimanje arhive notara Ljiljane Dragičević 
 
 
Nakon obrazloženja, Komisija je jednoglasno donijela sljedeće 
 

Rješenje 
 
Srđanu Marjanoviću, notaru sa službenim sjedištem u Brčkom, ul. Bulevar mira broj 18, koji je 
imenovan za notara rješenjem predsjednika Pravosudne komisije Brčko distrikta BiH broj: 
SuPK-01-2070/25-VII od 12.05.2025. godine, nalaže se da u roku od 30 dana od dana prijema 
ovog rješenja od Pravosudne komisije Brčko distrikta BiH preuzme arhivu notara Ljiljane 
Dragičević, koja je trajno prestala sa radom zbog navršenja 70 godina života. 

2. Donošenje odluke o imenovanju advokata u Kancelariji za pravnu pomoć Brčko 
distrikta BiH, na određeno vrijeme 

 
 

Nakon obrazloženja, konstatuje se da je Komisija jednoglasno donijela sljedeću 
 

O d l u k u 
 

Za ,,advokata“ u Kancelariji za pravnu pomoć Brčko distrikta BiH imenuje se Rada 
Radikić, kći Miladina, diplomirani pravnik, iz Bijeljine. 
 

Imenovana je dužna stupiti na rad dana 14.07.2025. godine, a stupanjem na rad zasniva 
radni odnos na određeno vrijeme, radi zamjene privremeno odsutnog službenika, ali ne duže od 
dvije godine, u Kancelariji za pravnu pomoć Brčko distrikta BiH.  
 

Stupanjem na rad imenovana se svrstava u IX (deveti) platni razred, 6 (šesti) podrazred, 
koeficijent 4,674474, osnovna plata u iznosu od 3,586,35 KM (trihiljadepetstotinaosamdesetšest 
i 35/100 konvertibilnih maraka). 
 
 
 
 

 
 
3. Donošenje odluke o imenovnju sudskog policajca u Sudskoj policiji Brčko distrikta 

BiH, na neodređeno vrijeme 
 
 

Nakon obrazloženja, konstatuje se da je Komisija jednoglasno donijela sljedeću 
 

O d l u k u 
 

Za ,,sudskog policajca“ u Sudskoj policiji Brčko distrikta BiH imenuje se Amir 
Mujkanović, sin Samira, iz Brčkog. 
 

Imenovani je dužan stupiti na rad dana 14.07.2025. godine, a stupanjem na rad zasniva 
radni odnos na neodređeno vrijeme u Sudskoj policiji Brčko distrikta BiH.  
 

Za službenika Sudske policije u činu sudskog policajca u Sudskoj policiji Brčko distrikta 
BiH, utvrđuje se osnovna plata u iznosu od 1.389,88 KM (hiljadutristotineosamdesetdevet i 
88/100). 
 

 
 
 
 
 
 
 



 4 

4. Zaključivanje ugovora o obavljanju volonterskog rada u Osnovnom sudu Brčko 
distrikta BiH 

 
 

Nakon obrazloženja, konstatuje se da je Komisija jednoglasno donijela odluku da se zaključi 
 

Ugovor o obavljanju volonterskog rada 
na određeno vrijeme sa punim radnim vremenom 

 
između, poslodavca: Pravosudna komisija Brčko distrikta BiH, koju zastupa predsjednik 
komisije Safet Pizović, i volontera: Stefana Gojakovića, sin Nikole, iz Brčkog, Brčko distrikt 
BiH. 

 
Ugovor o obavljanju volonterskog rada zaključuje se na određeno vrijeme, odnosno do sticanja 
uslova za polaganje pravosudnog ispita, i traje počev od 14.07.2025. godine do 14.07.2027. 
godine. 

 
 
 
 
 

5. Donošenje odluke o imenovanju Komisija za zapošljavanje po raspisanom javnom 
konkursu broj: SuPK-01-833/25-I od 25.06.2025. godine 
 

Nakon uvodnog izlaganja sekretara Komisije, Komisija je jednoglasno donijela sljedeću 
 
 

Odluku o imenovanju  
Komisije za zapošljavanje po javnom konkursu broj: SuPK-01-833/25-I od 25.06.2025. godine 

 
 

I Imenuje se Komisija za zapošljavanje referent-operater-asistent u Osnovnom sudu Brčko 
distrikta BiH, (na neodređeno vrijeme), u sastavu tri člana: 
 

1. Smajila Kikić, predsjednik,  
2. Zoran Rakanović, član,  
3. Stanislava Kikić, član. 

 
II  Imenuje se Komisija za zapošljavanje pripravnika u Osnovnom sudu Brčko distrikta BiH, 
(na određeno vrijeme), u sastavu tri člana: 
 
 

1. Smajila Kikić, predsjednik,  
2. Zoran Rakanović, član,  
3. Stanislava Kikić, član. 

6. Donošenje rješenja o prestanku radnog odnosa Milici Niketić, referentu-operateru-
asistentu u Osnovnom sudu Brčko distrikta BiH 

 
 

Nakon obrazloženja, Komisija je jednoglasno donijela sljedeće 
 

Rješenje 
 

Milici Niketić, referentu-operateru-asistentu u Osnovnom sudu Brčko distrikta BiH, prestaje 
radni odnos u Osnovnom sudu Brčko distrikta BiH, zaključno sa 08.08.2025. godine, radi 
odlaska u starosnu penziju. 

 
 
 
 
 

7. Molba za produženje roka za izradu Prijedloga Zakona o izmjenama o dopunama 
Zakona o parničnom postupku Brčko distrikta BiH 

 
 
Konstatuje se da se iz rasprave i odlučivanja po ovoj tački dnevnog reda izuzimaju predsjednik 
Komisije, Safet Pizović i pravobranilac Dejan Đurović, koji su ujedno i članovi Radne grupe za 
izradu Prijedloga Zakona o izmjenama o dopunama Zakona o parničnom postupku Brčko 
distrikta BiH. 
 
 
Nakon obrazloženja, Komisija je jednoglasno donijela sljedeću  
 

Odluku o izmjeni 
Odluke Pravosudne komisije BD BiH, br.: SuPK-03-400/25-I od 28.03.2025. godine i SuPK-03-

400/25-III od 30.04.2025. godine 
 

 
u pogledu roka za izradu Prijedloga Zakona o izmjenama o dopunama Zakona o parničnom 
postupku Brčko distrikta BiH, koji je produžen za još jedan mjesec, tačnije do 28.07.2025. 
godine. 
 
 
Konstatuje se da su izuzeti članovi Komisije ponovo uključeni u nastavak sjednice. 

8. Molba za produženje roka za izradu Prijedloga Zakona o polaganju pravosudnog 
ispita u Brčko distrikta BiH 
 
 

Konstatuje se da se iz rasprave i odlučivanja po ovoj tački dnevnog reda izuzima član Komisije 
iz reda građana Brčko distrikta BiH, Mehmed Bećić, koji je ujedno i član Radne grupe za izradu 
Prijedloga Zakona o polaganju pravosudnog ispita u Brčko distrikta BiH. 
 
 
Nakon obrazloženja, Komisija je jednoglasno donijela sljedeću  
 

Odluku o izmjeni 
 Odluke Pravosudne komisije BD BiH, broj: SuPK-03-401/25-I od 28.03.2025. godine  

 
u pogledu roka za izradu Prijedloga Zakona o polaganju pravosudnog ispita u Brčko distrikta 
BiH, koji je produžen za još jedan mjesec, tačnije do 07.08.2025. godine. 
 
Konstatuje se da se član Komisije iz reda građana, Mehmed Bećić, ponovo uključio u nastavak 
sjednice. 

 
 
 

9. Razno 

 

Sekretar je upoznao članove Komisije o dostavljenom Nacrt Izvještaja o reviziji finansijskog 
poslovanja u pravosuđu BD BiH za 2024. godinu, preporukama koje su na istom naznačene te 
roku o dostavi pisanih primjedbi na isti. 
 
Konstatuje se da je navedena informacija primljena k znanju. 
 
 
Kako se niko nije više javio za riječ konstatuje se da je 126. vanredna sjednica Komisije 
završena u 08,43 sati. 
 
 
 
 
 
 
 
    Zapisnik vodila                                                                                      Predsjednik 
    Nataša Kovač       Pravosudne komisije  
 
                                                                                                                  Safet Pizović 
 
 
 


